
«Հայաստանի Հանրապետության կառավարության 2014 թվականի հունիսի 26-ի N 635-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի կապակցությամբ ներկայացված առաջարկությունների վերաբերյալ

	1.
	ՀՀ  ֆինանսների նախարարու​թյուն 

16.06.2017թ. թիվ  01.1/9-1/10848-17  

	 «Հայաստանի Հանրապետության կառավարության 2014 թվականի հունիսի 26-ի N 635-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:
	

	
	ՀՀ  ֆինանսների նախարարու​թյուն 

22.06.2017թ. թիվ  01/9-1/11274-17
	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ կատարելու մասին» և «Հայաստանի Հանրապետության կառավարության 2014 թվականի հունիսի 26-ի N 635-Ն որոշման մեջ փոփոխություններ կատարելու մասին» ՀՀ կառավարության որոշման նախագծերը (այսուհետ` Նախագծեր)` հայտնում ենք հետևյալը. 
Նախագծերով նախատեսվում է ՀՀ աշխատանքի և սոցիալական հարցերի նախարարության սոցիալական ապահովության պետական ծառայության տարածքային բաժիններում ինքնաշխատ եղանակով ձևավորել կենսաթոշակի և ծերության, հաշմանդամության, կերակրողին կորցնելու դեպքում նպաստների էլեկտրոնային հաշվարկ-կարգադրություն:

Այդ կապակցությամբ հիմք ընդունելով Նախագծերին կից ՀՀ պետական բյուջեում ծախսերի և եկամուտների ավելացման և նվազեցման բացակայության մասին տեղեկանքը` հայտնում ենք, որ նրանից պարզ չէ, թե Նախագծերի ընդունումը հանգեցնում է ՀՀ պետական բյուջեից լրացուցիչ ֆինանսական միջոցների հատկացման անհրաժեշտության թե ոչ: Միաժամանակ հարկ է նշել, որ լրացուցիչ բյուջետային հատկացումների անհրաժեշտության դեպքում Նախագծերի վերաբերյալ ֆինանսական գնահատականը բացակայում է, ինչպես նաև հստակեցված չէ ֆինանսավորման աղբյուրը:
	Նախագծերի ընդունումը ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն չի առաջացնում:

Նախագծին կից ներկայացված տեղեկանքի «2. Կարգավորման առարկան» բաժնում ավելացվել է, որ Նախագծի ընդունման դեպքում հնարավոր լրացուցիչ ծախսերը նախատեսվում է ֆինանսավորել առկա բյուջետային հատկացումների հաշվին:


	

	2.
	ՀՀ 

արդարադա​տության նախա​րարություն 

04.07.2017թ. թիվ 01/14/11461-17 
	 «Հայաստանի Հանրապետու​թյան կառավարության 2014 թվականի հու​նի​սի 26‑ի N 635-Ն որոշման մեջ փոփոխու​թյուն​ներ և լրացումներ կատարելու մասին» Հայաս​տանի Հանրապետության կառա​վարության որոշման նախա​գծի վերաբերյալ ՀՀ արդարա​դատության նախարա​րության պետա​կան փորձագիտական եզրակացությունը:

Միևնույն ժամանակ հայտնում ենք, որ ՀՀ արդարադատության նախարարության պետական փորձագիտական եզրակա​ցու​թյամբ ներ​կայաց​ված դիտողությունների լույսի ներքո նախագիծը լրամշակելիս անհրաժեշտ է հաշվի առնել նաև ՀՀ կառավարության 2011 թվականի մայիսի 5-ի N 665-Ն որոշման մեջ փոփոխություն​ներ և լրացումներ կատարելու մասին» ՀՀ կա​​ռա​վարության որոշման նախա​գծի վերաբերյալ ներկայացված փորձա​գիտա​կան եզրակացության մեջ տեղ գտած սկզբուն​քա​յին առարկությունները, քանի որ երկու նախագծերի դեպքում նախատեսված են կարգավորումների նույնանման տարբերակ​ներ, որոնց լրամշակման պարագայում միևնույն մոտեցումը որդեգրելու անհրաժեշտությունն առկա է:
	
	

	
	
	Նախագծի 1-ին կետի 1-ին ենթակետի բ պարբերությամբ՝ ՀՀ կառավարության 2014 թվականի հունիսի 26-ի N 635-Ն որոշման /այսուհետ՝ Որոշում/ N 1 հավելվածի 8-րդ կետից հետո լրացվող նոր 8.1 կետով սահմանվում է, որ ռազմական ուսումնական հաստատությունում սովորող անձին և առաջին խմբի հաշմանդամին նպաստ նշանակելու գրավոր դիմումը և անհրաժեշտ փաստաթղթերը ներկայացվում են ՀՀ կառավարության 2011 թվականի մայիսի 5-ի  N 665-Ն որոշման  N 1 հավելվածի 6.1 կետով սահմանված կարգով: Իսկ նախագծի հիմնավորման համաձայն՝ դրանով նախատեսվում է սահմանել, որ ռազմական ուսումնական հաստատությունում սովորող անձին և առաջին խմբի հաշմանդամին նպաստ նշանակելու գրավոր դիմումը և անհրաժեշտ փաստաթղթերը կարող է ներկայացնել այլ անձ՝ ներկայացնելով նաև իր անձը հաստատող փաստաթուղթը: 

Այդ առումով հայտնում ենք, որ Ձեր 2017 թվականի հունիսի 9-ի ԱԱ/ԱնԳ/6125-17 գրու​թյամբ՝ պետական փորձագիտական եզրա​կա​ցություն ստանալու համար ՀՀ արդարա​դա​տու​թյան նախարարություն ներ​կայաց​ված  ՀՀ կառավարության 2011 թվա​կա​նի մայիսի 5-ի N 665-Ն որոշման մեջ փո​փոխություններ և լրացումներ կատարելու մասին» ՀՀ կա​​ռա​վարության որոշման նախա​գծի 1-ին կետի 2-րդ ենթակետի բ պար​բե​րությամբ առաջարկվել է ՀՀ կառավարության հիշյալ որոշման N 1 հավելվածի  նույն 6.1 կետի նոր խմբագրությամբ շարադրանք, ինչի վերա​բեր​յալ մեր կողմից ուղարկված պետա​կան փորձագիտական եզրակացության մեջ առկա են եղել սկզբունքային առարկություն​ներ: Հետևաբար գտնում ենք, որ ՀՀ կառավա​րու​թյան 2011 թվականի մայիսի 5-ի N 665-Ն որոշ​ման N 1 հավելվածի 6.1 կետին կատար​ված հղումը ճիշտ կլինի միայն գործող կարգա​վո​րումների, այլ ոչ թե նոր խմբագրությամբ առաջարկվող կարգավորման տարբերակի պարագայում:
	Ընդունվել է ի գիտություն:

Հարկ է նշել, որ նախագծի 1-ին կետի 1-ին ենթակետի բ պարբերությամբ  խնդրո առարկա դրույթով ՀՀ կառավարության 2011 թվականի մայիսի 5-ի  N 665-Ն որոշման  N 1 հավելվածի 6.1-ին կետին հղում կատարելն ուղղված է «Պետական նպաստների մասին» ՀՀ օրենքի 32-րդ հոդվածի 8.1-ին և 8.2-րդ մասերի կիրարկումն ապահովելուն: 

Համաձայն օրենքի նշված դրույթների`  ռազմական ուսումնական հաստատությունում սովորող անձին կերակրողին կորցնելու դեպքում նպաստ նշանակվում և վճարվում է, իսկ առաջին խմբի հաշմանդամի նպաստ նշանակելու դիմումը և անհրաժեշտ փաստաթղթերը ներկայացվում են «Պետական կենսաթոշակների մասին» ՀՀ օրենքով սահմանված կարգով:

Սա նշանակում է, որ վերոհիշյալ շահառուների կենսաթոշակի և նպաստի իրավունքի իրացման` վերը նշված պայմանները պետք է միասնական լինեն:

Այս առումով, ՀՀ կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախա​գծի 1-ին կետի 2-րդ ենթակետի բ պարբերության խմբագրության փոխոխությունը չի առաջացնի նախագծի  1-ին կետի 1-ին ենթակետի բ պարբերության փոփոխության անհրաժեշտություն: 
	Նախագծին կից ներկայացված տեղեկանքի «Կարգավորման առարկան» բաժնում կատարվել է փոփոխու​թյուն, նշելով, որ ռազմական ուսումնական հաստատու​թյունում սովորող անձին և առաջին խմբի հաշմանդամին նպաստ նշանակելու գրավոր դիմումը և անհրաժեշտ փաստաթղթե​րը կարող է ներկայացվել ՀՀ կառավարության 2011 թվականի մայիսի 5-ի  N 665-Ն որոշման  N 1 հավելվածի 6.1-ին կետով սահմանված կարգով:  

	
	
	Նախագծի 1-ին կետի 1-ին ենթակետի գ պարբերությամբ Որոշման N 1 հավելվածի 19-րդ կետից հետո լրացվող 19.1 կետի կարգավորումները հակասում են Օրենքի 31-րդ հոդվածի 1-ին մասի 3-րդ կետի պահանջներին, համաձայն որոնց՝ կերա​կրո​ղին կորցնելու դեպքում նպաստի իրավունք ունի մահացած կերակրողի՝ կենսաթոշակ ստանալու իրավունք չունեցող ամուսինը կամ օրենքով սահմանված կարգով խնամակալ ճանաչված անձը, եթե նա զբաղված է մահացած կերակրողի 14 տարին չլրացած` սույն հոդվածով նպաստի իրավունք ունեցող երեխայի խնամքով, ըստ Հայաստանի Հանրապետության բնակչության պետական ռեգիստրում առկա տվյալների` նրա հետ հաշվառված է նույն բնակության վայրում (հասցեում) և չի աշխատում: Իսկ նախագծով նախատեսված կարգավորումը վերաբերվում է այն բոլոր դեպքերին, երբ մահացած կերակրողի երեխայի խնամքով զբաղվում է այն ծնողը, ով միայն փաստացի ամուսնության մեջ է գտնվել մահացած կերակրողի հետ, որը Օրենքի հիշյալ հոդվածով նախատեսված չէ: Այդ առումով գտնում ենք, որ  վերոնշյալ դեպքի համար միայն անհրաժեշտ է նախագծով այնպիսի կարգավորումներ սահմանել, որոնք հնարավորություն կտան մահացած կերակրողի հետ փաստացի ամուսնության մեջ գտնվող ծնողին ներկայաց​նելու օրենքով սահմանված կարգով իր՝ մահացած կերակրողի երեխայի խնամակալ ճանաչված լինելու հանգամանքը հավաստող փաստաթղթեր:
	Առաջարկությունն ընդունվել է:


	Նախագծից  հանվել է դրույթը, որով առաջարկվում էր որոշման N 1 հավելվածի 19-րդ կետից հետո լրացնել 19.1-ին կետ` հետևյալ բովանդակությամբ. «19.1. Կերակրողին կորցնելու դեպքում նպաստը նշանակվում է նաև մահացած կերակրողի՝ Օրենքի 31-րդ հոդվածի 1-ին մասի 3-րդ կետում նշված երեխայի մյուս՝ մահացած կերակրողի հետ ամուսնության մեջ չգտնված ծնողին, եթե նա զբաղված է այդ երեխայի խնամքով, ըստ Հայաստանի Հանրապետության բնակչության պետական ռեգիստրում առկա տվյալների` նրա հետ հաշվառված է նույն բնակության վայրում (հասցեում) և չի աշխատում:»:

	
	
	Հաշվի առնելով, որ ՀՀ քրեակատարողական օրենսգրքում օգտագործվում է քրեակատա​րո​ղական հիմնարկում պատիժը կրող դատապարտյալ եզրույթը, ինչպես նաև նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի 4-րդ մասի պահանջները՝ առաջարկում ենք նախագծի 1-ին կետի 1-ին ենթակետի ե  պարբերությամբ Որոշման N 1 հավելվածի 22-րդ կետը շարադրել հետևյալ խմբագրությամբ.

22-րդ կետի քրեակատարողական հիմ​նար​կում պատիժը կրող անձին բառերը փոխա​րի​նել քրեակատարողական հիմնարկում պա​տիժը կրող դատապարտյալին, ինչպես նաև կալանավորված անձին բառերով::

Միևնույն ժամանակ, հաշվի առնելով նույն կետով ՀՀ կառավարության 2011 թվականի մայիսի 5-ի  N 665-Ն որոշման 2-րդ կետի 8-րդ ենթակետով հաստատված կարգին կատար​ված հղումը և Իրավական ակտերի մասին Հայաստանի Հանրապետության օրենքի 40-րդ հոդվածի 1-ին մասով ամրագրված՝ իրավական ակտի վերնագրի և բովան​դա​կության համապատասխանության պահանջը, ինչպես նաև վերոնշյալ եզրույթի միատեսակ կիրառություն ապահովելու նպատակով առաջարկում ենք համապատասխան փոփոխություններ կատարել նաև ՀՀ կառավարության 2011 թվականի մայիսի 5-ի N 665-Ն որոշմամբ հաստատված N 8 հավելվածի վերնագրում և ամբողջ տեքստում:
	Ընդունվել է ի գիտություն:

Նախագծի 1-ին կետի 1-ին ենթակետի ե  պարբերությամբ Որոշման N 1 հավելվածի 22-րդ կետը շարադրվել է ըստ «Պետական նպաստների մասին» ՀՀ օրենքի 36-րդ հոդվածի խմբագրության: 

Առաջարկությունը հաշվի կառնվի «Պետական նպաստների մասին» և «Պետական կենսաթոշակների մասին» ՀՀ օրենքում փոփոխություններ կատարելիս:
	

	
	
	Նախագծի 1-ին կետի 1-ին ենթակետի զ պարբերությամբ Որոշման N 1 հավելվածի 22-րդ կետից հետո լրացվող 22.1 կետի կարգա​վորումները, որոնց համաձայն՝ բնակչության սոցիալական պաշտպանության պետական կազմակերպությունում (մանկատանը) ապրող երեխային նպաստ նշանակվում և վճարվում է ՀՀ կառավարության 2011 թվականի մայիսի 5-ի N 665-Ն որոշման 2-րդ կետի 9-րդ ենթակետով հաստատված կարգով, հակասում են Պետական նպաստների մասին Հայաստանի Հանրապետության օրենքի /այսուհետ՝ Օրենք/ 32-րդ հոդվածի 6-րդ և 7-րդ կետերի պահանջներին: Նախ անհրաժեշտ է նկատի ունենալ, որ Օրենքի 32-րդ հոդվածի պահանջների համաձայն՝ բնակչության սոցիալական պաշտպանության պետական հաստատությունում բնակվող անձանցից միայն երեխաներին է վճարվում նպաստ, այն էլ, եթե կերակրողին կորցնելու դեպքում արդեն նշանակված է եղել նպաստ, հետևաբար երեխաներին՝ կերակրողին կորցնելու դեպքում արդեն նշանակված  նպաստի վրա չեն կարող կիրառելի լինել Պետական կենսաթոշակների մասին Հայաստանի Հանրապետության օրենքի, ինչպես նաև ՀՀ կառավարության 2011 թվականի մայիսի 5-ի N 665-Ն որոշման այն դրույթները, որոնք վերաբերում են նպաստի նշանակմանը: Բացի այդ, հաշվի առնելով Օրենքի 32-րդ հոդվածի 7-րդ մասի դրույթները, որոնց համաձայն՝ նշանակված նպաստի գումարները, մինչև երեխայի 18 տարեկան դառնալը կամ սահմանված կարգով պետական կազմակերպությունից հեռանալը, հաշվառվում և վճարվում են «Պետական կենսաթոշակների մասին» Հայաստանի Հանրապետության օրենքով սահմանված կարգով, գտնում ենք, որ անհրաժեշտ է հղում կատարել ՀՀ կառավարության 2011 թվականի մայիսի 5-ի N 665-Ն որոշման 2-րդ կետի 9-րդ ենթակետով հաստատված Բնակչության սոցիա​լական պաշտպանության պետական կազմակերպությունում ապրող կենսաթոշա​կա​ռուին կենսաթոշակ նշանակելու և վճարելու կարգի այն կետերին, որոնք կարգավորում են բնակչության սոցիալական պաշտպանության պետական կազմակերպությունում ապրող երեխայի՝ կերակրողին կորցնելու դեպքում նշանակված նպաստի վճարման հարաբերությունները:
	Առաջարկությունն ընդունվել է:

 
	Նախագծից հանվել է այն դրույթը, որով առաջարկվում էր որոշման N 1 հավելվածի 22-րդ կետից հետո լրացնել 22.1-ին կետ` հետևյալ բովանդակությամբ. «22.1. Բնակչության սոցիալական պաշտպանության պետական կազմակերպությունում (մանկատանը) ապրող երեխային նպաստ նշանակվում և վճարվում է Հայաստանի Հանրապետության կառավարության 2011 թվականի մայիսի 5-ի N 665-Ն որոշման 2-րդ կետի 9-րդ ենթակետով հաստատված կարգով:»:

	
	
	Նախագծի 1-ին կետի 1-ին ենթակետի թ պարբերությամբ Որոշման N 1 հավելվածի 32-րդ կետը լրացվում է նոր նախադասությամբ, որի համաձայն՝ ուսումնական հաստա​տու​թյունում սովորող անձի՝ կերակրողին կորցնելու դեպքում նպաստ ստանալու իրավունքն օրենքի 33-րդ հոդվածի 9-րդ մասի հիման վրա վերականգնելու դեպքում նպաստ վճարելը վերսկսվում է՝ անկախ նպաստ ստանալու իրավունքը վերականգնելու դիմումը և անհրաժեշտ փաստաթղթերը նպաստառուի կողմից անձամբ ներկայացվելու հանգա​ման​քից: Այդ առումով անհրաժեշտ ենք համարում նշել, որ հիշյալ կարգավորումներն ուղղա​կիորեն հակասում են Օրենքի 33-րդ հոդվածի 4-րդ մասի 2-րդ կետի դրույթներին, որոնց համաձայն՝ 18 տարին լրացած անձի՝ կերակրողին կորցնելու դեպքում նպաստ ստանալու իրավունքը վերականգնվում է այն դադարեցնելու օրվանից, եթե ուսման մասին ուսումնական հաստատությունից տեղեկանք է ներկայացվում այդ օրվանից հետո՝ 6 ամսվա ընթացքում, իսկ այդ ժամկետից հետո տեղեկանք ներկայացնելու դեպքում՝ գրավոր դիմելու ամսին հաջորդող ամսվա 1-ից: Այսինքն, Օրենքը 18 տարին լրացած անձի՝ կերակրողին կորցնելու դեպքում նպաստ ստանալու իրավունքը վերականգնելու 2 դեպք է նախատեսել. մեկը՝ եթե ուսման մասին ուսումնական հաստատությունից տեղեկանք է ներկայացվում այդ օրվանից հետո՝ 6 ամսվա ընթացքում, և երկրորդը՝ եթե այդ վեցամսյա ժամկետի ավարտից հետո գրավոր դիմումով տեղեկանք է ներկայացվում: Ավելին, նշենք նաև, որ երկրորդ դեպքի համար Օրենքով սահմանված է, որ նպաստ ստանալու իրավունքը վերականգնվում է՝ գրավոր դիմելու ամսվան հաջորդող ամսվա 1-ից: Իսկ նախա​գծի կարգավորումների համաձայն նախա​տես​վում է, որ վերոնշյալ դեպքերով նպաստ ստանալու իրավունքը վերականգն​վում է՝ անկախ նպաստ ստանալու իրավունքը վերականգնելու դիմումը և անհրաժեշտ փաստաթղթերը նպաստառուի կողմից ներկայացնելու հանգամանքից: 

Ինչ վերաբերվում է Օրենքի 33-րդ հոդվածի 9-րդ մասի կարգավորումներին, որոնց համաձայն՝ ուսումնական հաստատությունում սովորող անձի՝ կերակրողին կորցնելու դեպքում նպաստ ստանալու իրավունքը վերականգնվում, նպաստ վճարելը վերսկսվում և չվճարված նպաստի գումարը վճարվում է «Պետական կենսաթոշակների մասին» Հայաստանի Հանրապետության օրենքով սահմանված կարգով, ապա գտնում ենք, որ այդ օրենքի կարգավորումները կիրառելի են միայն Օրենքի նույն հոդվածի 4-րդ մասով նախատեսված դեպքերի համար այնքանով, որքանով դրանք չեն հակասում Օրենքի կարգավորումներին: 

Հիշյալ մոտեցումը բխում է նաև Օրենքի 2-րդ հոդվածի կարգավորումներից, որոնց համա​ձայն՝ պետական նպաստների տրամադրման հետ կապված հարաբերությունները կարգա​վոր​վում են սույն օրենքով, իրավական այլ ակտերով, ինչպես նաև ՀՀ միջազգային պայմանագրերով:
	Առաջարկությունը չի ընդունվում:

Նախագծի 1-ին ենթակետի թ (ներկայացված նախագծի «ը») պարբերությունը վերաբերում է ուսումնական հաստա​տու​թյունում սովորող անձի՝ կերակրողին կորցնելու դեպքում նպաստ ստանալու իրավունքը վերականգնելու դիմումը և անհրաժեշտ փաստաթղթերը ներկայացնելու   կարգին և չի հակասում Պետական նպաստների մասին» ՀՀ օրենքի 33-րդ հոդվածի 4-րդ մասի 2-րդ կետի դրույթներին, որով սահմանվում են  նպաստ ստանալու իրավունքը վերականգնելու ժամկետները:

Այսինքն, կերակրողին կորցնելու դեպքում նպաստ ստանալու իրավունքը վերականգնվում է օրենքով սահմանված կարգով և ժամկետներում` անկախ նպաստ ստանալու իրավունքը վերականգնելու  դիմումը և անհրաժեշտ փաստաթղթերը նպաստառուի կողմից անձամբ ներկայացվելու հանգամանքից: 

Նախագծի խնդրո առարկա դրույթն առաջարկվում է «Պետական նպաստների մասին» ՀՀ օրենքի 33-րդ հոդվածի 9-րդ մասի կիրարկումն ապահովելու նպատակով: Համաձայն այդ մասի` ուսումնական հաստատությունում սովորող անձի՝ կերակրողին կորցնելու դեպքում նպաստ ստանալու իրավունքը վերականգնվում, նպաստ վճարելը վերսկսվում և չվճարված նպաստի գումարը վճարվում է «Պետական կենսաթոշակների մասին» ՀՀ օրենքով սահմանված կարգով:

«Պետական կենսաթոշակների մասին» ՀՀ օրենքի 41-րդ հոդվածի 5-րդ մասի համաձայն` ուսումնական հաստատությունում սովորող անձի՝ կերակրողին կորցնելու դեպքում կենսաթոշակ ստանալու իրավունքը վերականգնելու և կենսաթոշակ վճարելը վերսկսելու առանձնահատկությունները սահմանում է ՀՀ  կառավարությունը:

ՀՀ կառավարության 2011 թվականի մայիսի 5-ի N 665-Ն որոշման N 1 հավելվածի 50-րդ կետի համաձայն` ուսումնական հաստատությունում սովորող անձի՝ կերակրողին կորցնելու դեպքում կենսաթոշակ ստանալու իրավունքն օրենքի 41-րդ հոդվածի 3-րդ մասի 2-րդ կետի հիման վրա վերականգնելու դեպքում կենսաթոշակ վճարելը վերսկսվում է՝ անկախ կենսաթոշակ ստանալու իրավունքը վերականգնելու դիմումը և անհրաժեշտ փաստաթղթերը կենսաթոշակառուի կողմից անձամբ ներկայացվելու հանգամանքից:

Այսինքն, Նախագծի 1-ին կետի 1-ին ենթակետի թ (ներկայացված նախագծի «ը պարբերություն») պարբերությամբ առաջարկվում է ուսումնական հաստատությունում սովորող անձի՝ կերակրողին կորցնելու դեպքում նպաստ ստանալու իրավունքը վերականգնելու, նպաստ վճարելը վերսկսելու և չվճարված նպաստի գումարը վճարելու այն կարգը, որը գործում է նշված շահառուների համար կենսաթոշակների դեպքում:
	

	
	
	Նախագծի 1-ին կետի 1-ին ենթակետի ժ պարբերությամբ Որոշման N 1 հավելվածի 36-րդ կետը լրացվում է նոր նախադասությամբ, որի համաձայն՝ համաձայնագրի մասնակից պետությունում կենսաթոշակ նշանակած չլինելու մասին փաստաթուղթը չներկայացնելու դեպքում, այն ստանալու համար, տարածքային բաժինը ՀՀ կառավարության 2011 թվականի մայիսի 5-ի N 665-Ն որոշման N 1 հավելվածի 51.6-րդ և 51,7-րդ կետերով սահմանված կարգով և ժամկետներում համաձայնագրի մասնակից պետության կենսաթոշակ նշանակող մարմին կատարում է հարցում, հարցման պատասխանի հիման վրա վերականգնում է անձի նպաստ ստանալու իրավունքը և (կամ) վերսկսում է նպաստ վճարելը և (կամ) վճարում է չվճարված նպաստի գումարը կամ մերժում դիմումը: Այդ առումով, նկատի ունենալով այն մոտեցումը, որ այն բոլոր դեպքերում, երբ Օրենքով կարգավորվող հարաբերություն​նե​րին առնչվող այս կամ այն հարցի կարգա​վորումն նպատակահարմար է համարվել կարգավորելու «Պետական կենսաթոշակների մասին» Հայաստանի Հանրապետության օրենքով սահմանված կարգով, ապա այդ դեպքերում Օրենքում ուղղակիորեն հղում է կատարված հիշյալ օրենքին, ինչպես նաև հաշվի առնելով Իրավական ակտերի մասին ՀՀ օրենքի 37-րդ հոդվածի 7-րդ մասի պահանջները, որոնց համաձայն՝ իրավական ակտը պետք է լինի լիակատար, ավարտված և լիովին կարգավորի ակտով նախատեսված հարաբերությունների բոլոր առանձնահատ​կու​թյուն​ները, գտնում ենք, որ ՀՀ կառավարու​թյան 2011 թվականի մայիսի 5-ի N 665-Ն որոշման N 1 հավելվածի 51.6-րդ և 51,7-րդ կետերին կատարված հղումն անհրաժեշտ է հանել, իսկ այդ կետերով սահմանված դրույթները լրացնել Որոշման N 1 հավելվածի 36-րդ կետում:
	Ընդունվել է ի գիտություն:

Համաձայնագրի մասնակից պետության քաղաքացիություն ունեցող` ՀՀ երկքաղաքացու, համաձայնագրի մասնակից պետությունում բնակության իրավունք ունեցող ՀՀ քաղաքացու նպաստի իրավունքն իրացնելու համար անհրաժեշտ` հարցման միջոցով այդ պետության կենսաթոշակ նշանակող մարմնից տեղեկություններ ստանալուն առնչվող հարաբերությունները կարգավորող դրույթներով նախագիծը չծանրաբեռնելու նպատակով նպատակահարմար ենք գտել նախագծում, այդ թվում` նախագծի  1-ին կետի 1-ին ենթակետի ժ (ներկայացված նախագծի «թ») պարբերությամբ կատարել հղումներ  ՀՀ կառավարության 2011 թվականի մայիսի 5-ի N 665-Ն որոշման N 1 հավելվածի 33.1-ին, 33.2-րդ,  33.3-րդ, 51.6-րդ և 51.7-րդ կետերին (այդ կետերով սահմանված կարգով և ժամկետներում տարածքային բաժինը հարցում է կատարում համաձայնագրի մասնակից պետության կենսաթոշակ նշանակող մարմին):


	

	
	
	Նախագծի 1-ին կետի 1-ին ենթակետի ժգ պարբերությամբ Որոշման N 1 հավելվածում լրացվող 60-րդ կետը հակասում է ՀՀ Սահմա​նա​դրության 6-րդ հոդվածի 2-րդ մասի պահանջ​ներին, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախա​տեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
	Առաջարկությունն ընդունվել է: 


	Նախագծի 1-ին կետի 1-ին ենթակետի ժգ պարբե​րու​թյամբ Որոշման N 1 հավելվածում լրացվող 60-րդ կետը հանվել է նախագծից:

	
	
	Հիմք ընդունելով փորձարարական հիմունք​ներով սույն թվականի մայիսի 25-ից ՀՀ արդարադատության նախարարության ՔԿԱԳ տարածքային մարմինների կողմից՝ երեխայի ծննդյան միանվագ նպաստ նշանակելու դիմումների էլեկտրոնային եղանակով փոխան​ցումը սոցիալական ապահովության  պետական ծառայության գործընթացի հաջո​ղու​թյունը, ինչպես նաև հիմք ընդունելով ՀՀ արդարադատության և ՀՀ աշխատանքի և սոցիալական հարցերի նախարարների հանձ​նա​րարականները՝ նույն գործընթացը նաև կազմակերպել թաղման նպաստ ստանալու դիմումների ընդունման ընթացակարգում, առաջարկում ենք Որոշման 2-րդ բաժնում նախատեսել նաև երեխայի ծննդյան միանվագ նպաստ նշանակելու և թաղման նպաստ նշանակելու դիմումների ներկայացումը էլեկ​տրո​նային եղանակով՝ քաղաքացիական կացության ակտերի գրանցման տարածքային մարմինների միջոցով:
	Ընդունվել է ի գիտություն:

Հետագայում, թաղման նպաստ նշանակելու դիմումն առցանց եղանակով ներկայացնելու վերաբերյալ ընթացակարգեր ներդնելիս, կնախատեսվի նաև այդ դիմումը էլեկտրոնային եղանակով՝ քաղաքացիական կացության ակտերի գրանցման տարածքային մարմինների միջոցով ներկայացնելու հնարավորություն:
	

	
	ՀՀ 

արդարադա​տության նախա​րարություն  10.07.2017թ. 

թիվ 01/19.2/11877-17


	1.«Հայաստանի Հանրապետության կառավարության 2014 թվականի հունիսի 26-ի N 635-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի նախաբանում անհրաժեշտ է «հոդվածի» բառից հետո լրացնել «2-րդ մասի» բառերը` համաձայն «Իրավական ակտերի մասին» Հայաստանի Հանրապետության օրենքին 43-րդ հոդվածի պահանջների:  
	Առաջարկությունն ընդունվել է:
	Նախագծի նախաբանում կատարվել է համապատասխան փոփոխություն:

	
	
	2.Նախագծի 1-ին կետի 1-ին ենթակետում անհրաժեշտ է «վերսկսելու» բառից հետո լրացնել «նպաստ վճարելը դադարեցնելու» բառերը` համաձայն Հայաստանի Հանրապետության կառավարության 2014 թվականի հունիսի 26-ի N 635-Ն որոշման N 1 հավելվածի և «Իրավական ակտերի մասին» Հայաստանի Հանրապետության օրենքի 37-րդ հոդվածի 7-րդ մասի պահանջների:
	Առաջարկությունն ընդունվել է:
	Նախագծի 1-ին կետի 1‑ին ենթակետը  լրացվել է «կենսաթոշակ վճարելը դադարեցնելու» բառերով:

	3.
	Նախագիծը www.e-draft.am կայք ներբեռնելու անհրաժեշտություն չկա:
	
	
	


ՆԱԽԱՐԱՐ

